
1. UTGANGSPUNKTET FOR DELEGERING AV MYNDE
I medhald av kommunelova § 23 nr. 4 har Radøy kommunestyre i sak 008/13 vedteke delegering av mynde frå Kommunestyret til rådmannen. Sitat frå deler av vedtaket:
Rådmannen har mynde til å fatte vedtak i einskildsakar eller typar av sakar som ikkje er av prinsipiell verde eller kommunestyret har bestemt noko anna.

Rådmannen har delegert administrativt, fagleg og økonomisk mynde vidare til tre kommunalsjefar med særskilt ansvar for kvar sin sektor og generelt ansvar for heilskapen i organisasjonen. 

2. ADMINISTRATIV HOVUDSTRUKTUR – ORGANISERING
Den administrative organiseringa i kommunen følgjer av eige organisasjonskart. Organiseringa har føresetnad om stor grad av vidaredelegering med sjølvstendig ansvar.    

3. DELEGERT MYNDE
Følgjande vert med dette vidaredelegert frå kommunalsjef for helse og omsorg til tenesteleiar for Barnevernstenesta i Lindås, Meland og Radøy: 
· Tenesteleiar har administrativt, fagleg og økonomisk mynde og ansvar innan tenesta. Nærare presisering av mynde følgjer av punkta nedanfor. 

A. Generelt 
Tenesteleiar skal syte for planlegging av verksemda med rasjonell ressursbruk. Leiar  skal realisere politiske vedtak og ivareta politisk og administrativt vedtekne målsetjingar.

Leiar skal sikre god nok kvalitet i drifta ved blant anna å etablere tilstrekkelege rutinar for planlegging utøving og kontroll av aktiviteten. Lovpålagd internkontroll skal  bli følgt opp.

Rapportering: leiar skal følgje opp rutinar for rapportering på økonomi, mål og anna. På eige initiativ skal leiar så raskt som mogleg rapportere uføresette forhold med alvorlege konsekvensar og andre saker av stor viktighet.



B. Administrasjon og leiing
Leiar skal utøve leiinga i samsvar med gjeldande føringar for leiing i Radøy kommune (leiarplattform).  
Tenesteleiar er administrativ leiar innan tenesta. Dette inneber at leiar har personalansvar og instruksjonsmynde over tilsette. Leiar skal syte for å klargjere roller samt definere ansvars- og arbeidsområde for dei tilsette. 

Tilsetting: sjå eige rutine for tilsetting 
Permisjon: sjå eige permisjonsreglement

Mediehandtering:  Leiar har fullmakt til å uttale seg til media innanfor definert ansvarsområde. I sakar som er eller kan bli kontroversielle/stor merksemd kring, skal tenesteleiar kontakte kommunalsjef, evt. rådmann før  uttale til media. 

C. Fag
Leiar har fagleg mynde og ansvar for tenestene og skal syte for at tenestene oppfyller krav som følgjer av lov samt politiske eller administrative føringar.

Tenesteleiar er tillagt ansvar for sakshandsaminga for saksområdet innan tenesta  og har avgjerdsrett og vedtaksfullmakt i alle ikkje-prinsipielle saker og som ikkje skal til politisk handsaming, jf. delegeringsreglementet frå politisk. I saker som kan bli kontroversielle skal rådmann konsulterast. 

Tenesta har ansvar for:

D. Økonomi
Leiar har økonomiansvar og -mynde innan definert område for tenesta: 
· Driftsansvar innanfor budsjettramma
· Tilvisingsmynde, sjå økonomireglement og eigen oversikt i økonomisystemet
· Bidra i utarbeiding av budsjett og økonomiplan. 
· Halde budsjettrama vedtatt av kommunestyret (budsjettkontroll)

4. VIDAREDELEGERING
Det er som hovudregel høve til å delegere vidare mynde på områda administrasjon og leiing samt fag. Økonomisk mynde kan ikkje vidaredelegerast. 

Vedtak om vidaredelegering skal til vanleg vere skriftleg og skal meldast til kommunalsjef med kopi til andre som treng informasjon om det. Føringar i dette dokument for utøving av mynde skal gjelde i all vidaredelegering.  


5. TILBAKETREKKING AV DELEGERT MYNDE
Delegeringa kan til ein kvar tid endrast. Rådmannen og kommunalsjef kan instruere eller ta avgjerd i enkeltsaker. Presisering av delegeringa vert gjort ved behov.

VI. VERKNADSTIDSPUNKT
Denne delegeringsfullmakta gjeld med verknad frå 01.01.2019

